
 

 

 

Karâr-gâh-ı Umûmî 
27/10/34 

Vürûdu: Sâat 2.15 sonra 

Zatî ve gayet mahremdir. 

 

7. Ordu Kumandanı Mustafa Kemâl Paşa Hazretlerine 

 

Cerablus Köprüsü’nün son âna kadar muhâfazasını ve mecbûriyyet-i kat’iyye hâsıl 
olmadıkca tahrîb etdirilmemesini Yıldırım Grubu Kumandanlığına teblîg etmişdim. Bu 
köprünün artık Yedinci Ordu ile alâkası kalmadığından bahsle Grub bu iş’arımı aynen 
Altıncıya teblîg etdiğini yazıyor. Altıncı Ordu bu köprüye vaz’iyyet-i hâzırası dolayısıyla 
kuvvet yetişdiremeyeceğinden ve başladığımız mütâreke müzâkerâtının pek yakında hüsn-i 
netîceye ermesi me’mûl bulunduğundan Cerablus Köprüsü’nün Yedinci Ordudan husûsî bir 
müfreze ile işgal etdirilmesini ve müfrezeye mecbûriyyet-i kat’iyye hâsıl olmadıkca bir daha 
yapılması senelere muhtâc olan bu köprüyü son âna kadar muhâfaza etmesi ve zarûret-i 
mutlaka hâlinde istihzârât vechle tahrîb ederek şimâle çekilmesi zımnında ta’lîmât-ı mahsûsa 
i’tâsı mütemennâdır. Keyfiyyet gayet mahrem tutulacakdır. Bu telgraf yalnız Yedinci ve Altıncı 
Ordu Kumandanlıklarına teblîg edilmişdir. 

 

Sadr-ı a’zam 
ve 

Başkumandanlık Erkân-ı Harbiyye Reîsi 
Ahmed İzzet 

27/10/34 
Sâ. 2.45 sonra 

(İmza) 

 

İzzet Paşa’ya cevâb 

Cerablus’da şu kadar kuvvetde müfreze vardır. Menzil Mıntıka Müfettişliğine verilen 
emrin hülâsasından bahs edilecekdir. 

(İmza) 



 


